
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

পীর বাতাসী
৩৪৯



(৬)





(দিশা) পুষ্প তোরে কোন বিধি সিরজিল। 

বনানী পাতার ঘরে কেন বা জন্ম দিলরে......

পুষ্প তোরে......॥

বনে থাক বনের ফুলরে মুখে মিষ্ট হাসি।

কোন বিধাতা করলো লো কন্যা তোরে বনবাসী রে

পুষ্প তোরে......॥

বনে থাক সুন্দর কন্যা বনেলা হরিণী।

একেলা ভরমনা করলো সুন্দর কামিনীরে

পুষ্প তোরে......॥

ভমরে না পাইছে লাগাম মধু ভরা ভরা।

একটি কথা শুন কন্যা সামনে থাক্যা খাড়ালো

পুষ্প তোরে......॥

কেবা তোমার মাতা পিতা কোথায় বাড়ী ঘর।

কিবা দেখি বনবাসী দেহত উত্তর লো

পুষ্প তোরে......॥

বাতাসে উড়াইয়া নিছে অঙ্গের বসন খানি।

এইখানে খাড়াইয়া কন্যা মুখের কথা শুনি লো

পুষ্প তোরে......॥



“নাহি আমার মাতারে পিতা থাকি ভেউর বনে।

ছেউরা শৈশব হইতে পালে অন্য জনে॥

লালিয়া পালিয়া মোরে এত কৈল বড়।

সেই মোর বাপ মাও আছি তার ঘর॥

কেবা তোমার মাতাপিতা কেবা তোমার ভাই।”

“তোমার মতন কন্যা আমার কেউ নাই॥

জনমি না দেখিলাম জন্নম দাতা বাপে।

অবুঝ শৈশব কালে খাইল তারে সাপে॥

